
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 255 07-10-2024 - ൽ മറുപടിയ്ക്

നാഷണൽ ക്വാളിറ്റി അഷ്വറന്‍സ് സ്റ്റാൻറ്റേര്‍ഡ് അംഗീകാരം ലഭിച്ച ആശുപത്രികൾ

ചോദ്യം ഉത്തരം

ശ്രീ. വി. ആർ. സുനിൽകുമാർ
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)

സംസ്ഥാനത്തെ എത്ര ആശുപത്രികള്‍ക്ക് നിലവില്‍
നാഷണൽ ക്വാളിറ്റി അഷ്വറന്‍സ് സ്റ്റാന്റേര്‍ഡ്
(എന്‍.ക്യു.എ.എസ്) അംഗീകാരവും, പുനരംഗീകാരവും
ലഭിച്ചിട്ടുണ്ടെന്നും അവയേതൊക്കെയാണെന്നും
തരംതിരിച്ച് ജില്ലാടിസ്ഥാനത്തില്‍ വിവരം
ലഭ്യമാക്കാമോ;

(എ) നാളിതുവരെ സംസ്ഥാനത്തെ 187 ആശുപത്രികൾക്ക്
നാഷണൽ ക്വാളിറ്റി അഷ്വറൻസ് സ്റ്റാന്റേർഡ്
(എൻ.ക്യു.എ.എസ് ) അംഗീകാരവും 82
എൻ.ക്യു.എ.എസ് പുനരംഗീകാരവും ലഭിച്ചിട്ടുണ്ട്.
പട്ടിക അനുബന്ധമായി ചേര്‍ക്കുന്നു.

ശ്രീ . അവിട്ടം തിരുനാള്‍ ആശുപത്രിയ്ക്ക്‌ മികച്ച
സ്കോറോടെ 2024 മാര്‍ച്ചില്‍ ദേശീയ ഗുണനിലവാര
അംഗീകാരമായ ലക്ഷ്യ സര്‍ട്ടിഫിക്കേഷന്‍ ലഭിച്ചു.
ലേബര്‍ റൂം 97.5%, Maternity OT 98.5% എന്നീ
സ്കോറുകളോടെയാണ് അംഗീകാരം ലഭിച്ചത്‌.

കോട്ടയം മെഡിക്കല്‍ കോളേജ്‌ ആശുപത്രിയിലെ
ഗൈനക്കോളജി വിഭാഗം 2022 ഏപ്രില്‍ മാസത്തില്‍

NQAS ന്റെ ഭാഗമായി LaQshya അംഗീകാരം 87%
മാര്‍ക്കോടെ നേടിയിട്ടുണ്ട്‌. കോഴിക്കോട്‌ മെഡിക്കല്‍
കോളേജിന്‌ കീഴിലുള്ള ഐ എം സി എച്ച്‌
ആശുപത്രിയ്ക്ക്‌ സംസ്ഥാനതലത്തിലും ദേശീയ
തലത്തിലുമുള്ള ലക്ഷ്യ (LaQshya) അക്രഡിറ്റേഷന്‍,
മുസ്കാന്‍ (MusQan) അക്രഡിറ്റേഷന്‍, എം ബി എഫ്‌
എച്ച്‌ ഐ (Mother Baby Friendly Hospital)
അക്രഡിറ്റേഷന്‍ എന്നിവ ലഭിച്ചിട്ടുണ്ട്‌.

പ്രസവത്തിനായി വരുന്ന അമ്മയ്ക്കും കുഞ്ഞിനും

പ്രസവമുറിയിലും ഓപ്പറേഷന്‍ തിയേറ്ററിലും ദേശീയ
നിലവാരത്തിലുള്ള ഗുണമേന്മ ഉറപ്പാക്കുന്ന

സംവിധാനമാണ് ലക്ഷ്യ. തിരുവനന്തപുരം മെഡിക്കല്‍
കോളേജിലെ ശിശുരോഗ വിഭാഗം MusQan ന്‌
അംഗീകാരം ലഭിക്കുന്നതിനായുള്ള പ്രാരംഭ

നടപടികള്‍ ആവിഷ്കരിച്ചു വരുന്നു.

(ബി) പ്രസ്തുത അംഗീകാരത്തിന് പരിഗണിക്കുന്നതിലെ
മാനദണ്ഡങ്ങളും ലഭിക്കുന്ന വാർഷിക നേട്ടവും
വിശദമാക്കാമോ ?

(ബി) മിനിസ്ട്രി ഓഫ് ഹെൽത്ത് &ഫാമിലി വെൽഫെയർ
ആരോഗ്യ മേഖലയുടെ സമഗ്ര വികസനത്തിന്റെ

ഭാഗമായി ഇന്ത്യയിൽ മുഴുവനുമുള്ള ഗവൺമെൻറ്
ആശുപത്രികളുടെ നിലവാരം മെച്ചപ്പെടുത്തതിനു

വേണ്ടി നടപ്പാക്കുന്ന പദ്ധതിയാണ് നാഷണൽ

ക്വാളിറ്റി അഷ്വറൻസ് സ്റ്റാൻഡേർഡ്. അന്തർദേശീയ
നിലവാര നിർണ്ണയ ഏജൻസിയായ ദി

ഇന്റർനാഷണൽ സൊസൈറ്റി ഫോര്‍ ക്വാളിറ്റി ഇന്‍
ഹെൽത്ത് കെയര്‍ (I S Q U A) അംഗീകരിച്ചതാണ്
എൻ.ക്യു.എ.എസ്.
എന്‍.ക്യു.എ.എസ്. അംഗീകാരത്തിന്

പരിഗണിക്കുന്നതിനായി ജില്ലാതല പരിശോധന,
സംസ്ഥാനതല പരിശോധന എന്നിവയ്ക്കു ശേഷം എൻ
.എച്ച് .എസ് .ആർ .സി നിയമിക്കുന്ന ദേശീയതല
പരിശോധകർ നടത്തുന്ന പരിശോധനയ്‌ക്കു
ശേഷമാണ് ആശുപത്രിയുടെ ഗുണനിലവാര

മാനദണ്ഡം ഉറപ്പാക്കുന്നത് ഇവയിൽ ഓരോ

വിഭാഗത്തിലും 70 %ൽ കൂടുതൽ മാർക്ക് നേടുന്ന
ആശുപത്രികൾക്കാണ് ഭാരത സർക്കാർ

എൻ.ക്യു.എ.എസ് അംഗീകാരം നൽകുന്നത്. 8
വിഭാഗങ്ങളായി 6,500 ഓളം ചെക്ക് പോയിന്റുകള്‍
വിലയിരുത്തിയാണ് ഒരാശുപത്രിയെ ദേശീയ

ഗുണനിലവാരത്തിലേക്ക് ഉയര്‍ത്തുന്നത്.
എന്‍.ക്യു.എ.എസ്. അംഗീകാരത്തിന് 3 വര്‍ഷ

കാലാവധിയാണുളളത്. 3 വര്‍ഷത്തിന് ശേഷം

ദേശീയതല സംഘത്തിന്റെ പുന:പരിശോധന
ഉണ്ടാകും. എൻ.ക്യു.എ.എസ്. അംഗീകാരം ലഭിച്ചിട്ടുള്ള
ആശുപത്രികൾക്കു ഒരു കിടക്കയ്ക്ക് പതിനായിരം രൂപ
എന്ന നിലയിലും, കിടത്തി ചികിത്സയില്ലാത്ത

പ്രാഥമിക ആരോഗ്യ കേന്ദ്രങ്ങൾക്കും, നഗര പ്രാഥമിക
ആരോഗ്യ കേന്ദ്രങ്ങൾക്കും രണ്ട് ലക്ഷം രൂപാ വീതവും
മൂന്നു വർഷത്തേക്ക് പാരിതോഷികം ലഭിക്കുന്നു. മൂന്നു
വർഷത്തിനു ശേഷം ദേശീയതല പുനഃപരിശോധനാ
ഉണ്ടായിരിക്കുന്നതാണ്. കൂടാതെ വര്‍ഷാവര്‍ഷം

സംസ്ഥാനതല പരിശോധനയുമുണ്ടാകും.

ലക്ഷ്യ -എസ്‌.എ.റ്റി ആശുപത്രിയിലെ ഒബ്സ്റ്റട്രിക്സ്‌ &
ഗൈനക്കോളജി വിഭാഗത്തിന്‌ നാഷണല്‍ ക്വാളിറ്റി
അഷ്വറന്‍സ്‌ ന്റെ ഭാഗമായി നാഷണല്‍ ലക്ഷ്യ
അക്രഡിറ്റേഷന്‍ 2023 മാര്‍ച്ചില്‍ പ്ലാറ്റിനം

സര്‍ട്ടിഫിക്കേഷനോടു കൂടി ലഭിക്കുകയുണ്ടായി. ലക്ഷ്യ
സ്റ്റാന്റേര്‍ഡ്‌ പ്രകാരം ലക്ഷ്യ ക്വാളിറ്റി അഷ്വറന്‍സ്‌
ലഭിക്കുന്നതിനായി പ്രസവമുറിക്കും ഓപ്പറേഷന്‍

തിയേറ്ററിനും കൂടി കുറഞ്ഞത്‌ 70 ശതമാനം സ്കോര്‍
ക്വാളിറ്റി പരിശോധിക്കുമ്പോള്‍ ആവശ്യമാണ്‌.

70 ശതമാനം - സില്‍വര്‍ ബാഡ്ജ്‌

85 ശതമാനം - ഗോള്‍ഡന്‍ ബാഡ്ജ്‌

90 ശതമാനം - പ്ലാറ്റിനം ബാഡ്ജ്‌

ഇന്‍സെന്റീവായി ലഭിക്കുന്നത്‌ മെഡിക്കല്‍

കോളേജുകള്‍ക്ക്‌ 6 ലക്ഷം രൂപയും പ്രസവ

മുറിയുടെയും ഓപ്പറേഷന്‍ തിയേറ്ററിന്റെയും

പ്രവര്‍ത്തനത്തിനായും 6 ലക്ഷം രൂപയും ലഭിക്കുന്നു. 3
ലക്ഷം രൂപ ജില്ലാ ആശുപത്രികള്‍ക്കും 2 ലക്ഷം രൂപ
എസ്‌ ഡി എച്ച്‌/സിഎച്ച്‌സി ക്കും ലഭിക്കുന്നതായിട്ടാണ്‌
മിനിസ്'റ്ററി ഓഫ്‌ ഹെല്‍ത്ത്‌ & ഫാമിലി

വെല്‍ഫയറിന്റെ നാഷണല്‍ ലക്ഷ്യ അക്രഡറ്റേഷന്‍
പ്രോഗ്രാമില്‍ വിവരിച്ചിരിക്കുന്നത്‌.

മുസ്ഖാന്‍

ജനനം മുതല്‍ 12 വയസ്സുവരെയുള്ള കുട്ടികള്‍ക്ക്‌
ഗുണനിലവാരം ഉള്ളതും ശിശു സൗഹൃദവുമായുള്ള
സേവനങ്ങള്‍ ഉറപ്പാക്കുന്നതാണ്‌ മുസ്ഖാനിലൂടെ

ലക്ഷ്യമിടുന്നത്‌.
നവജാത ശിശുക്കളുടെയും കുട്ടികളുടെയും

രോഗാവസ്ഥയും മരണ നിരക്കും കുറക്കുന്നതിന് മികച്ച
ചികിത്സ ഉറപ്പാക്കുകയാണ്‌ ഈ പദ്ധതിയിലൂടെ
നടപ്പാക്കുന്നത്‌.
കുട്ടികളുടെ ശാരീരികവും മാനസികവും

സാമൂഹികവുമായ വികസനം ഉള്‍പ്പെടെ അവരുടെ
വളര്‍ച്ചയുടെയും വികാസത്തിന്റെയും എല്ലാ വശങ്ങളും
ശ്രദ്ധയോടെ നിരീക്ഷിക്കുകയും ആവശ്യമായ

ക്രിയാത്മക ഇടപെടലുകള്‍ ഇതിലൂടെ നടത്തുകയും
ചെയ്യുന്നു. ചുരുക്കത്തില്‍ ശിശുസംരക്ഷണ

സേവനങ്ങളുടെ ഗുണനിലവാരത്തില്‍ വ്യക്തമായ

പുരോഗതി കൈവരിക്കാന്‍ സഹായിക്കുന്ന

പദ്ധതിയാണ്‌ മുസ്ഖാന്‍. ഈ പദ്ധതിക്ക്‌ അംഗീകാരം
ലഭിക്കുകയാണെങ്കില്‍ എല്ലാവര്‍ഷവും 3 ലക്ഷം

രുപയുടെ സാമ്പത്തിക സഹായം ആശുപത്രിക്ക്‌
ലഭിക്കുന്നതാണ്‌.

മെഡിക്കല്‍ കോളേജുകളുടെ മൊത്തമായുള്ള

പ്രവര്‍ത്തനങ്ങള്‍ ഉദാഹരണമായി സ്റ്റാഫ്‌ സ്ട്രങ്ത്ത്,
ക്ലിനിക്കല്‍ അച്ചീവ്മെന്റ്‌ ഡിസേബിള്‍ ഫ്രെണ്ടിലി,
സ്റ്റുഡന്റ് സ്ട്രെങ്ത്ത്, വേരിയസ്‌ കോഴ്സ്‌ മുതലായവ
വിലയിരുത്തിയാണ്‌ നാഷണല്‍ റാങ്കിംഗ്‌ ഫ്രെയിം
വര്‍ക്കില്‍ ഉള്‍പ്പെടുത്തുന്നത്.

സെക്ഷൻ ഓഫീസർ

